
1. Përshkrimi i projektit
Ky projekt është një udhëtim 5-ditor eksplorues ku nxënësit e klasës së katërt do të bëhen “astronomë” dhe “kozmonautë” që hulumtojnë planetët, hënat, asteroidet dhe Diellin. Ata do të përdorin teknologji, art, eksperimente dhe prezantime kreative për të ndërtuar një pasqyrë të plotë të sistemit diellor.
2. RNF 
1.6 Përshkruan pozicionin e Tokës në sistemin diellor, lëvizjet e Tokës, Diellit, Hënës, dhe trupave tjerë të këtij sistemi, elementet e hartës, përmbajtjen e hartës, legjendën e hartës, shenjat hartografike, skicën, planin, globin, veçoritë e elementeve natyrore të mjedisit natyror (relievin, klimën, ujërat, botën bimore dhe shtazore), bashkëveprimin njeri/natyrë, rreziqet natyrore, burimet natyrore e objektet e trashëgimisë natyrore, në veçanti ato të Republikës së Kosovës.
3. Rezultatet e të nxёnit tё orёs
· Të njohin të gjithë përbërësit kryesorë të sistemit diellor dhe renditjen e tyre.
· Të kuptojnë orbitën, rrotullimin dhe veçoritë kryesore të secilit planet.
· Të analizojnë rolin e Diellit si burim energjie dhe ndikimin e tij në Tokë.
· Të zhvillojnë aftësitë e hulumtimit, prezantimit dhe punës në grup.
· Të përdorin kreativitetin për të ndërtuar modele 2D dhe 3D.

4. Plani i realizimit
	Dita
	Aktivitetet Kryesore
	Pyetje Hulumtuese
	Materialet / Mjetet e Nevojshme

	Dita 1 
– Nisja e misionit
	a) Prezantim me video 3–5 minuta mbi sistemin diellor (NASA Kids, ESA Kids).
b) Diskutim i shkurtër: “Çfarë dini dhe çfarë dëshironi të dini?”
c) Loja “Gjej planetin” – mësuesi/ja lexon disa fakte, nxënësit duhet të gjejnë për cilin planet bëhet fjalë.
d) Ndarja në 8 ekipe, secili ekip merr një planet (Dielli si ekip special) dhe listën e pyetjeve kërkimore.
	1. Çfarë është sistemi diellor?
2. Cilat trupa qiellorë bën pjesë në të?
3. Sa planetë ka dhe si quhen?
4. Cili është roli i Diellit?
	Video edukative, projektor, fletë të bardha, markerë, lista me planetët

	Dita 2
 – Hulumtimi shkencor
	a) Nxënësit përdorin libra, tableta ose materiale të përgatitura për të mbledhur informacione.
b) Plotёsojnё një fletë hulumtimi (me pyetje për madhësinë, orbitën, temperaturën, veçoritë e veçanta).
c) Mësuesi shpjegon konceptin “njësive astronomike” me një eksperiment të thjeshtë me shkallë matjeje (përmasat e orbitave në raport).

	1. Sa është madhësia e planetit?
2. Sa kohë i duhet për t’u rrotulluar rreth Diellit?
3. A ka atmosfera? Çfarë përmban?
4. Cilat janë temperaturat mesatare?
5. Çfarë veçorie e bën unik planetin?
	Libra, internet, fleta pune, vizore të gjata, shirit matës, glob

	Dita 3 
– Laboratori i krijimit
	a) Çdo ekip përgatit postera, modele plastike, ose planet virtual (përmes aplikacioneve të thjeshta si Canva ose PowerPoint ose punime 3D).
b) Nxënësit bëjnë kartolina informuese për planetin e tyre.
c) Fillon ndërtimi i modelit të madh të sistemit diellor në klasë ose në korridor
	1. Si mund të paraqesim vizualisht madhësitë e planetëve?
2. Si mund t’i vendosim sipas distancës nga Dielli?
3. Çfarë ngjyrash dhe materialesh do përdorim?
	Letra të mëdha, ngjyra, plastelinë, topa të vegjël, shkopinj druri, ngjitës

	Dita 4
 – Prezantimet
	a) Çdo ekip prezanton planetin e vet (3–5 minuta).
b) Prezantimet mund të përfshijnë element teatror: p.sh. “Planet Mars flet për veten e tij”.
c) Klasa bashkëngjit të gjithë planetët në modelin e madh.
d) Diskutim: krahasimi i temperaturave, madhësive dhe distancave.

	1. Cilat janë 3 faktet më interesante që mësuat?
2. Si ndikon ky planet tek pjesa tjetër e sistemit?
3. Çfarë do të ndodhte nëse ky planet nuk do të ekzistonte?
	Modeli i madh, postera, kartolina informuese

	Dita 5 
– Misioni final & Vlerësimi
	a) Loja “Ku jam në sistemin diellor?” – një nxënës mban kartolinë në ballë dhe të tjerët japin të dhëna që ai të gjejë planetin.
b) Plotësohet fleta e vetëvlerësimit dhe vlerësimi i grupeve nga mësuesi.
c) Ekspozitë e modelit dhe posterave për nxënësit e klasave të tjera.
d) (Opsionale) Regjistrimi i një videoje të shkurtër ku nxënësit tregojnë projektin.

	1. Çfarë mësuat nga ky projekt?
2. Cila ishte pjesa më e vështirë?
3. Cila ishte pjesa më argëtuese?
4. Çfarë do të ndryshonit për herën tjetër?
	Kartolina me emrat e planetëve, kamera ose telefon për video, fleta vlerësimi




Fletë vlerësimi nga mësuesi

Emri i nxënësit: ________________________

1. Pjesëmarrja në grup:
□ Shumë i angazhuar   □ Mesatarisht   □ Pak i angazhuar
2. Prezantimi i informacionit:
□ I saktë dhe i qartë   □ I pjesshëm   □ Jo i qartë
3. Kreativiteti në punë:
□ Shumë kreativ   □ Mesatar   □ Pa kreativitet

Vetëvlerësimi i nxënësit

Emri: ________________________

1. Sa mirë e kuptova temën për sistemin diellor?
□ Shumë mirë   □ Mjaftueshëm   □ Pak
2. A punova mirë me grupin tim?
□ Po   □ Nganjëherë   □ Jo
3. A e prezantova mirë punën tonë?
□ Po   □ Mesatarisht   □ Jo
4. Çfarë mësova nga ky projekt? _________________________________________________________________________________________________________________________________________________________________________________________________________________________
